
Is-saċerdoti tagħna 

 

      

Lilhom Alla għażel 

M'humiex f'għajnejna l-aħjar, 

Bihom jagħmel ħwejjeġ 

Qawwija daqs l-aqwa nar. 

 

Għax min qatt fehem 'l Alla 

Kif jaħdem mal-midinbin 

Jtina saċerdoti 

Dgħajfa imma ħelwin. 

 

Kristu jibqa' jħobbhom 

Dawk tiegħu, iħobbhom wisq, 

Huma meravilja 

Ta' mħabbtu li ġġib ir-risq. 

 

Iqaddishom kif jaf 

Jgħaddihom minn tbatijiet, 

Iħarishom kollha 

B'setgħetu mis-smewwiet. 

 

Illum ħa nitolbu 

Għal tant vokazzjonijiet, 

Biex għall-ħsad ta' Kristu 

Ħaddiema jkollna b'mijiet. 

 

Marija kemm tħobbhom 

Dawk uliedha tant għeżież, 

Fihom tara 'l Binha 

Talbha għalihom ma jitqiesx. 

 

Int ukoll fiċ-ċokon 

Hobb w itlob għas-saċerdoti, 

Issapportjahom b'xi kelma 

Għinhom jkunu sodi. 

 

Għandna bil-wisq bżonnhom 

L-aktar waqt il-mewt tagħna, 

Nieħdu ħafna ħsiebhom 

Għax dawk familja magħna. 

 

 

Patri Mario Attard OFM Cap  

17 t'April 2025 

 

 

Ibierkek Alla li jista kollox fl-Isem tal-Missier, tal-Iben u tal-Ispirtu s-Santu. Amen. 

 


